
Republika e Kosovës
Republika Kosovo – Republic of Kosovo

Kuvendi – Skupština – Assembly
Legjislatura IV

Sesioni Pranveror  

Komisioni për Zhvillim Ekonomik, Infrastrukturë, Tregti dhe Industri

Mbledhja nr. 129/2014
Prishtinë, më 21.01.2014, në orën 11:00

Ndërtesa e Kuvendit, salla N-10
P R O C E S V E R B A L

I mbledhjes së Komisionit për Zhvillim Ekonomik, Infrastrukturë, Tregti dhe Industri
Në mbledhje morën pjesë: Zenun Pajaziti, kryetar, Teuta Sahatqija, Sala Berisha-Shala, Shaip Muja, Lutfi Zharku, Visar Ymeri, Ramiz Kelmendi, Myzejene Selmani dhe Etem Arifi, anëtarë.
Munguan: Fikrim Damka dhe Hashim Deshishku.
Pjesëmarrës të tjerë: Burim Ejupi – INDEP dhe Shefki  Kastrati –NDI.

Stafi Mbështetës i Komisionit: Armend Ademaj, Besim Haliti dhe Muhamet Morina. 
Mbledhjen e kryesoi: Zenun Pajaziti, kryetar i Komisionit.
Në këtë mbledhje u propozua ky 
Rend i ditës:
1. Miratimi i rendit të ditës;
2. Miratimi i procesverbalit të mbledhjes së mbajtur më 24.12.2013;
3. Shqyrtimi i Raportit të punës së Komisionit për vitin 2013;
4. Të ndryshme.
Kryetari konstatoi se janë plotësuar kushtet për fillimin e punës dhe e hapi mbledhjen sipas pikave të rendit të ditës.  

1. Miratimi i rendit të ditës

Rendi i ditës u miratua pa vërejtje.
2. Miratimi i procesverbalit të mbledhjes së mbajtur më 24.12.2013
Procesverbali i mbledhjes së mbajtur më 24.12.2013,  u miratua pa vërejtje.
3. Shqyrtimi i Raportit të punës së Komisionit për vitin 2013
Kryetari – Tha se për sot kemi vetëm  një pikë të rendit të ditës për shqyrtim, pra kemi Raportin e punës së Komisionit për vitin 2013. Stafi  i Komisionit ka përgatitur këtë raport, duke paraqitur punën me të dhëna statistikore që është bërë gjatë vitit 2013. Theksoi se gjatë vitit 2013, janë realizuar 100 (njëqind) aktivitete dhe pothuajse janë arritur të realizohen të gjitha aktivitet e parapara me planin e punës për vitin 2013. Ai tha se puna e Komisionit gjatë vitit 2013, është bazuar kryesisht në Planin e punës së Komisionit, i cili është hartuar duke u bazuar nё Strategjinë Legjislative të Qeverisë, por Komisioni, njëkohësisht, ka vepruar edhe  në bazë të fushëveprimtarisё së vet dhe ka pasur angazhim permanent nga të gjithë anëtarët e Komisionit, për arritjen e objektivave të paraparë me Planin e punës për vitin 2013, ku përveç mbledhjeve ka organizuar edhe dëgjime publike, workshop dhe tryeza e konferenca, si dhe ka realizuar edhe vizita brenda dhe jashtë vendit. Në fund, falënderoi stafin e Komisionit për punën dhe angazhimet e vazhdueshme që ka bërë gjatë vitit 2013, si dhe organizatat e shoqërisë civile, si INDEP dhe NDI, që e kanë ndihmuar dhe mbështetur punën e Komisionit gjatë viti 2013.  

Komisioni, unanimisht, nxori këtë 

Përfundim

Miratohet  Raporti i punës së Komisionit për vitin 2013.
4. Të ndryshme
Çështjet vijuese

Kryetari – I njoftoi deputetët se ka pasur sot një takim me përfaqësuesit e Sindikatës së Ndërmarrjes shoqërore “BALLAKAN” të Suharekës lidhur me privatizimin e kësaj ndërmarrje, ku përfaqësuesit e sindikatës kanë paraqitur disa ankesa lidhur me privatizimin që i është bërë kësaj ndërmarrje shoqërore dhe për mos shpërndarjen e 20%-it. Prandaj, për këto probleme kërkoi që Komisioni ta vizitojë Agjencinë Kosovare të Privatizimit - AKP-nё, për t’u njoftuar më shumë me detajet e privatizimit që po ndodhin në AKP dhe tërë procesin e deritanishëm. 
Shaip Muja – Propozoi që për privatizimin e ndërmarrjeve shoqërore të formohet një komision vlerësues,  duke filluar nga ish- AKM-ja, dhe tani nga AKP-ja, të shikohet se a ka qenë në rregull i gjithë procesi i privatizimit, ndërsa për Dhomën e Posaçme të Gjykatës Supreme të Kosovës, kërkoi që të kërkohen  sqarime: pse gjatë viti 2013 kanë shqyrtuar vetëm 7- 8 lëndë dhe pse ka ndodhur gjithë kjo neglizhencë për çështjet në lidhje me privatizimin? Më tej, tha se edhe Grupi Parlamentar i PDK-së do të kërkojë debat për gjithë procesin privatizimit që ka ndodhur deri më tani, e jo të shkohet vetëm, veç e veç, për ndërmarrje të caktuar.

Ramiz Kelmendi – Një pjesë e privatizimit është bërë me vetiniciativë të punëtorëve të ndërmarrjeve shoqërore dhe privatizimi ka qenë i domosdoshëm, pasi që shumë ndërmarrje kanë qenë duke falimentuar, për shkak të teknologjisë së vjetër. Por, theksoi se gjatë procesit  të privatizimit, origjina e deklarimit të prejardhjes së pasurisë për të privatizuar  ka qenë shumë e shkurtër, pra për ta deklaruar origjinën e parave, andaj këso shmangie të procedurave ka pasur nga ana e ish- AKM- së.  

Visar Ymeri – Është më se e qartë se procesi i privatizimit ka shkaktuar dëme dhe ngecje në zhvillimin e përgjithshëm ekonomik. Theksoi se Grupi Parlamentar i VV-së, ka paraqitur kërkesë për debat parlamentar për procesin e privatizimit, për ndërmarrjet e veçanta, sepse  privatizimi dhe kontratat e blerjes për disa ndërmarrje shoqërore, janë shumë të dyshimta. Theksoi se  për këtë institucion, si ish- AKM-ja dhe tani AKP-ja, janë institucione që kanë qenë më së paku transparente, prandaj duhet të kërkohet përgjegjësi se çka ndodhur me procesin e privatizimit. 

Myzejene Selmani – Kërkoi që para se të shkohet në vizitë në AKP, të kërkohet material dhe  informata shtesë se a i kanë plotësuar kushtet e kontratës blerësit të cilit i kanë privatizuar ndërmarrjet shoqërore. Propozoi që të gjitha ligjet që kanë të bëjnë me privatizimin në pako, të fillojnë të plotësohen dhe ndryshohen në ato nene ku po ngec procesi i privatizimit.  

Me propozimin e kryetarit, deputetët u pajtuan që javën e ardhme të vizitohet AKP-ja.

Shaip Muja - Kërkoi të ftohet z. Bexhet Pacolli, zëvendëskryeministër i Republikës së Kosovës,  për të raportuar në Komision në lidhje me procesin e zhvillimit ekonomik, për t’ na njoftuar se pse nuk është zbatuar deri më tani plani i Qeverisë për zonat e lira ekonomike.

Propozimi i deputetit Shaip Muja u vendos që të diskutohet në mbledhjen e radhës. 

Sala Berisha – Shala - Kërkoi sqarim lidhur me Projektligjin për shërbimin gjeologjik se pse nuk është përfshirë në këtë seancë për shqyrtim në parim për seancën plenare të radhës, pasi që Komisioni e ka shqyrtuar në parim, në muajin dhjetor. Ajo tha se kam informacione se ky projektligj është duke u zvarritur nga administrata dhe gjendet në proces të fotokopjimit. A ka arsye që projektligji të gjendet nё fotokopje një muaj.
Kryetari - E njoftoi  deputeten, që në bazë të informatave nga stafi, ky projektligj do të jetë në rendin e ditës, në mbledhjen e radhës së Kryesisë së Kuvendit.   
Mbledhja përfundoi në orën 12:00.    
E përgatiti: 

Njësia për Mbështetjen e Komisionit.                                              Kryetar i Komisionit,

                                                                                                              ----------------------







                                         Zenun Pajaziti                                     

